
65

EN
SEIG

N
EM

EN
T &

 ER
ZÉIU

N
G

65

71 | Januar 2026 | Fëschber Gemengeblat

| Aktivitéiten am Kuebenascht | 

Porte Ouverte an der Crèche 
zu Schous - en Abléck an den 
Alldag vun eise klénge Kueben

13.11.2025 SCHOUS
Den 13. November huet d'Crèche zu Schous hir Diere 
fir déi aktuell an och zukünfteg Famillen aus der 
Gemeng opgemaach. Wärend eiser Porte Ouverte 
haten d'Elteren d'Méiglechkeet e reellen Abléck an 
den Alldag vun de Kanner an den Erzéier ze kréien an 
ee méi intensiven Austausch mam Personal ze hunn.

An de verschiddene Grupperäim konnten d'Elteren 
entdecke wéi mir d'Entwécklung vun de Kanner 
begleeden an ënnerstëtzen: duerch sensomotoresch 
Erfarungen, Beweegungslandschaften, kreativ 
Aktivitéiten, fräit Spill dat duerch Spillinselen ugereegt 
gëtt, Rouberäicher an deenen d'Kanner sech kënnen 
zeréckzéien, wéi och duerch d'Virliese vu Geschichten, 
sief et unhand vu Bicher oder mam Kamishibai.

Mir wollten den Elteren eis Pädagogik méi no 
bréngen: Sie kruten erkläert wéi mir hier Kanner 
an hirem eegenen Tempo ënnerstëtzen - duerch 
feinfühleg Bezéiungen, kloer Strukturen am Alldag 
an enger preparéierter Ëmwelt.

Mir hunn dësen Owend genotzt fir net nëmmen ons 
2 néi Elterevertrieder virzestellen, ma och eisen neie 
Projet: e gemeinsaamt Kachbuch mat Rezepter aus 
deene verschiddene Kulturen déi hei an der Crèche 
vertruede sinn.

Fir d'Equipe war dësen Owend eng flott Geleeënheet 
eis pädagogesch Aarbecht transparent ze maachen 
an de Kontakt mat den Elteren ze stäerken. Mir soen 
hinnen e grousse Merci fir den Interessi, déi vill flott 
Gespréicher an déi positiv Réckmeldungen.

Mir freeën eis drop weiderhin zesumme mat den Elteren 
eng sécher, kandgerecht a léif Ëmwelt fir d'Kanner 
hei an der Crèche ze schafen a wënschen eisen néien 
Elterevertrieder vill Spaass an hirem néie Rôle.

Team „Am Kuebenascht”



66

| Aktivitéiten am Kuebenascht | 



67

EN
SEIG

N
EM

EN
T &

 ER
ZÉIU

N
G

67

71 | Januar 2026 | Fëschber Gemengeblat

| Aktivitéiten bei de Kueben | 

Bëschnomëtteger
Ab September maache mir eis all Densdeg op de 
Wee an de Bësch op Angelsbierg.

Vun Cycle 1 bis Cycle 4 kennen d’Kanner all 
deelhuelen, déi Loscht drop hunn Zäit dobaussen 
an der Natur ze verbréngen. Mir loossen eis net 
vum Wierder a Bulli ofschrecken a mat dem richtege 
Gezei geet et lass.

Eis Angeboter si vilfälteg a ginn oft spontan 
geännert, wann d’Kanner dobaussen eppes gesi 
wat si entdecke wëllen. Sou ware mir schonn op 
Champignonssich a konnte ganz vill verschidde 
Champignionszorten entdecken.

Um Wee duerch d'Feld bei de Bësch si mir sou och 
schonn zu Archeologe ginn an hu vill Däiwelskrallen 
fonnt.

Nieft de villen Entdeckungen dierf eng kleng 
Opwiermung och net feelen. Passend zur Joreszäit 
hu mir scho Käschten, Äppelpaangecher an Zopp 
um Feier gemaach.

All Mette kommen de Kanner an eis nei Iddien, sou 
dat et eis sécher net langweileg gëtt am Bësch. 

Kuebenspillkëscht
Och no der Summervakanz geet et natierlech mat 
der Kuebenspillkëscht weider. Jiddereen de Loscht 
huet bei eis oder doheem mat der Famill oder 
Frënn ee Gesellschaftsspill ze spillen, ass bei eis 
Wëllkomm.

D’Ludothéik huet no dem Summer awer och eng nei 
Aktivitéit. Elo kënnen déi kleng Kanner aus dem C1 
pro Woch eng Kéier Méindes, Mëttwochs oder Freides 
béi eis komme fir mat eis e puer Spiller ze spillen. 
Esou kënne mir hinnen eis Spiller méi no bréngen a si 
och op d’Spiller opmierksam maachen. Des Aktivitéit 
hu mir och schonn heiansdo gemaach an d’Kanner 
hu gewisen, dass si dat richteg flott fannen.

Ausserdeem probéiere mir och, nei Spiller 
eranzebréngen. Eise Staff huet der scho puer 
probéiert a konnt domat testen, op d’Spiller gutt 
sinn an een se theoretesch kéint an d’Ludothéik 
ophuelen oder si net gutt fir eis Zilgrupp ass.

Nieft all deem wëlle mir och nach nächst Joer an 
d’Altersheem zu Jonglënster goen, fir do mat de 
Senioren ze spillen. Domat wëlle mir weisen, dass 
mir mat Spiller net nëmmen déi kleng, mee och déi 
méi al kënne begeeschteren. Eise Staff huet och 
scho positiv a voller Begeeschterung op des Iddie 
reagéiert. (Artikel geschriwwe vum Miro)

Hei puer Andréck vu kleng a grouss:

Miro: Fir mech ass d’Ludothéik eng Platz, mat 
der ech fill flott Momenter verbannen an déi mir 
bäibréngt, wéi ee mat Responsabilitéit ëmzegoen 
huet. Ech si begeeschtert, wéi gutt ech elo mat 
anere Leit ëmgoe kann an ech si frou, dass ech mech 
als Staff gemellt hunn.

Nellie: D’Ludothéik ass fir mech eng Platz, fir méi 
klengen eppes bäizebréngen an sech mat anere 
Léit unzefrënnen. Et ass eng Platz, fir ze übe mat 
Responsabilitéit ëmzegoen.

Anna: Fir mech ass d’Ludothéik eng Platz, wou 
ee besonnesch als Staff ganz kreativ si kann. Ech 
hunn et ganz gären, mat menge Kolleegen an der 
Maison Relais cool a flott Spiller spillen ze kënnen. 
D’Ludothéik fannen ech ganz flott.

Luca, Théo, Louis, Diego: Mier fannen d’Ludothéik 
ganz cool, well een zesumme schaffe kann. Mier 
fannen et ganz flott, wann déi kleng Kanner ee 
Spill wëllen a Mier hinnen et ginn. Mier sinn der 
Meenung, dass d’Ludothéik Super cool ass

Julie: Fir mech ass d’Ludothéik wéi eng Aarbecht. 
Ech organiséiere ganz gäre Saache fir d’Maison 
Relais oder d’Kanner. Ech spille ganz gäre mat deene 
klenge Kanner. Et mécht Mier och eng freet, hinne 
Spiller auszeléinen.

Léini: Ech fannen et cool hei ze schaffen an een nei 
Spiller kenneléiert.

CDV - Centre pour le 
développement des 
compétences relatives à la vue 
WAT MÉCHT DE CDV? 
De CDV begleet Kanner a jonk Leit, déi zu Lëtze-
buerg wunnen an déi blann sinn oder Stéierunge 
vun der Vue hunn. Dës Schwieregkeete vun der Vue 
kënnen esouwuel reng Aeproblemer sinn mee awer 
och neurovisuel Ursaachen hunn. Bei engem neuro-
visuelle Problem läit d’ Ursaach net beim A selwer, 
mee ass zentraler Natur a läit also am Gehier. 

Och Bëbeeën a Kanner, déi nach net an d’ Schoul gi 
kënnen op d’Ënnerstëtzung vum CDV zeréckgräifen. 
Mir suergen dann duerfir, dass dës Kanner optimal 
op d’Erausfuerderunge vun der Schoul virbereet sinn 
an den Ufank an der Schoul ouni Schwieregkeete 
verlafe kann.

WÉINI GËTT DE CDV KONTAKTÉIERT 
A WIE MÉCHT DAT?
Di zoustänneg Inklusiounskommissioun (commission 
d’inclusion) vun der regionaler Grondschouldirek-
tiounen oder dem Lycée kann dem Kompetenzzen-
ter seng Ënnerstëtzung ufroen. Dat geschitt iwwert 
d’Commission nationale d’inclusion (CNI). Hei ass 
den Accord vun den Elteren néideg. Eréischt no-
deems eist spezialiséiert Personal e spezialiséierten 
Diagnostik erstallt huet a Schwieregkeete festges-
tallt gi sinn, déi esou eng Ënnerstëtzung sënnvoll 
maachen, kann de CDV aktiv ginn. (méi dozou op : 
www.inclusion-scolaire.lu) 

Eng Demande fir engem konkrete Verdacht no ze 
goen, kann awer och vun den Elteren, respektiv vum 
erwuessene Schüler selwer, gemaach ginn.

WÉI SCHAFFE MIR?
Den CDV huet keng eege Klassen a probéiert also all 
Schüler a Schülerin a senger aktueller schoulescher 
Situatioun esou ze ënnerstëtzen, dass hien oder hat 
net benodeelegt ass am Verglach mat den anere 
Schüler a Schülerinnen. Dat maache mir andeems 
mir vill Hëllefsmëttel ubidden an de Schüler oder d’ 
Schülerin och am Gebrauch dovunner ënnerriichten. 
Ausserdeem ënnerstëtze mir d’ Léierpersonal mat 
adaptéiertem didakteschem Material, dat zum Deel 
an eisem hausinternen Hëllefsmëttelservice aus-
geschafft an hirgestallt gëtt. Eis Schüler a Schü-
lerinne kréien bei Bedarf och ugepasste Print an 
Digitalmedien ugebuede. Natierlech hu mir nach vill 
weider Ënnerstëtzungsmoossnamen a Programmer 
(ambulant Interventiounen an der Klass, Reedu-

katioun, asw.), déi der Vilfalt vun eise Schüler a 
Schülerinnen an hire spezifeschen Schwieregkeeten 
entspriechen.

Bei eise Schüler a Schülerinne sti mir dann och zur 
Säit wann et heescht den Iwwergang an de Beruff ze 
gestalten. Mir kënnen do hëllefen d’Aarbechtsplaz 
ze konfiguréieren an technesch den Ufuerderunge 
vum Service un de neie Mataarbechter oder Ma-
taarbechterin vum Betrib unzepassen. Domadder 
droe mir dozou bäi, dass d’Aarbechtsplaz den Eraus-
fuerderungen entsprécht, déi di betraffe Persoun 
schonns bewältege kann.

Eng weider Aufgab vum CDV ass den Dépistage, 
den am Cycle 2.1 an der Schoul duerchgefouert gëtt. 

Ausserdeem bitt den CDV iwwert d’Erwuessenebil-
dung vum Ministère fir Educatioun, Kanner a Jugend 
eng Hellewull vu Couren un, déi sech spezifesch un 
erwuesse Leit riicht. Dir kënnt iech, wann dir eng 
Stéierung vun der Vue hutt, hei a bal 100 verschidde 
Coure androen: https://www.lifelong-learning.lu/
recherche/formation/de?keyword=cdv .

WÉI KONTAKTÉIEREN ECH DE CDV?
Fir weider Informatioune kënnt dir gären den CDV 
ënnert der Telefonsnummer: 45 43 06-1 oder der 
Email Adresse: info@cc-cdv.lu  kontaktéieren. Op ei-
ser Internetsäit fannt dir vill weider Informatiounen 
zum CDV: https://cc-cdv.lu/fr respektiv https://cc-
cdv.lu/de 

WAT KASCHT DAT?
Den CDV ass e Kompetenzzenter vum Ministère fir 
Educatioun, Kanner a Jugend a seng Servicer sinn 
domadder gratis.

| Wat war lass? |

Randonnée Roger Wirtz
14.09.2025 FIELS

De 14. September huet de V.C. Filano seng alljärege 
MTB "Randonnée Roger Wirtz" an der Sportshal 
Filano organiséiert.

Bei angeneemen Hierschttemperaturen, konnt 
jiddwereen a sengem Rhythmus déi 7 Parcoursen 
attackéieren. Wärend den 20er Tour éischter vu 
Famille gefuer gouf, huet de 67 Kilometer Tour déi 
méi sportlech Participanten ugesprach. Och e méi 
schnellen a manner techneschem Parcours gouf 
d’Gravelbiker ugebueden. Matt 40km war di mëttel 
Distanz de beléiftsten Tour vun der 2025er Editioun.

Le 14 septembre le club V.C. Filano a organisé sa 
randonnée annuelle en VTT "Randonnée Roger 
Wirtz" au Hall Sportif Filano.

Avec des températures clémentes, les participants 
ont pu attaquer à leur propre rythme les 7 parcours 
proposés. Alors que le parcours de 20 km étant plus 
prisé par les Vetistes venus en famille, le parcours 
de 67 km a fait le bonheur des amateurs de longues 
distances. Le Gravelbike y a aussi trouvé sa place 
avec un parcours plus roulant et moins technique. 
Le parcours de 40 km a été le plus apprécié par les 
participants pour l'Édition de 2025.

VC Filano

| Wat war lass? |

75 Joer: Festerling Ottes, Haas Marie-Louise, 
Kleuls Mathilde, Schiltz Guy, Schmalen Niki

80 Joer: Decker Virgnie, Frisch Annie,  
Flammang Roland

81 Joer: Daems Mich

82 Joer: Grün Elise, Feller Madeleine,  
Pfeiffer Maria, Zwank Alice

83 Joer: Feller Alphonse, Hess Louise,  
Mertens Marie-Thérèse

84 Joer: Braun Alice

85 Joer: Mertens François, Schmit Gilbert,  
Schmit Irma

86 Joer: Clemen Norbert, Grün Jean

88 Joer: Kraus Léonie

90 Joer: Kleyr Ety

91 Joer: Kohl Régine, Kraus Ben

92 Joer: Albers Henk

Journée du Grand Age
SENIOREVERÄIN� 12.10.2025 BECH
Den 12. Oktober huet eise Veräin seng Memberen an de Restaurant Steinmetz op Bech invitéiert fir mat 
hinnen d'Journée du Grand-Age ze feieren. No der Usprooch vun der Presidentin Marie-Louise Haas an 
dem Buergermeeschter Luss Brosius hu mir en excellente Menu zerwéiert kritt. Nom Iesse sinn dunn eis 
Jubilare geéiert ginn. De Comité huet hinnen e klenge Kaddo iwwerreecht an hinnen eng gutt Gesondheet 
a vill Joren derbäi gewënscht. Eis Jubilare sinn:

Mammen- a 
Pappendagsfeier
SENIOREVERÄIN � 09.10.2025 SCHOUS
Den 9.Oktober 2025 huet de Senioreveräin aus der Gemeng Fëschbech Mammen-a Pappendag gefeiert. 
Dës Feier gouf encadréiert vum Chorus vun Ospern ënner der Leedung vum Claude Reckinger. Si hunn 
eis e puer wonnerschéin italieenesch Lidder virgedroen. Duerno gouf et Bond a Kaffi, an och Bréidercher. 
Ausserdeem kruten eis Mammen a Pappen e klenge Kaddo iwwerreecht. 50 Memberen hunn e flotten 
Nomëtteg hei op der Héicht verbruecht. Bis nächst Joer!

Kéisowend
WIICHTELCHER VU SCHOUS � 24.10.2025 SCHOUS

| Wat war lass? |

Kiermesham
AMICALE VUN DE POMPJEEËN� 16.11.2025 SCHOUS
Ewéi all Joer wor Kiermessonnden zu Schous den Thé Dansant vun der Amicale vun de Pompjeeën, wou 
erëm vill Leit de Wee op Schous fonnt hu fir e gudde Maufel z'iessen an duerno en Tierchen ze danzen.

Schluechtfest
SENIORENVERÄIN � 23.11.2025 SCHOUS

't ass Kiermes am Duerf
CHORALE FËSCHBECH – ANGELSBIERG - SCHOUS� 16.11.2025 SCHLASS

| Wat war lass? |

05.10.2025 ANGELSBIERG

16.11.2025 SCHOUS

16.11.2025 FËSCHBECH

Cours premiers secours 
santé mentale

02.12.2025 SCHOUS
Mir gratuléieren all de Participanten, déi den Titel Secouriste en santé mentale kritt hunn, nodeems si un 
de Coursen iwwer déi psychesch Éischt Hëllef deelgeholl hunn. 

Dës Coursen si vum 11. November bis den 2. Dezember 2025 am Veräinshaus zu Schous vun der Madamm 
Elisabeth Dahmen vun der Ligue Santé Mentale ofgehale ginn. 

Wien sech fir esou eng Formatioun interesséiert, fënnt weider Informatiounen ënnert :

Kollaboration: Gibbes Dinis

| Wat war lass? |

Ausfluch Chrëschtmaart
AMICALE VUN DE POMPJEEËN� 07.12.2025 LËTZEBUERG 

| Agenda |

JANUAR
24, 25, 30, 31

THEATER 
SCHOUS / THEATERVERÄIN

FEBRUAR
2 LIICHTMËSSDAG 

SCHOULKANNER GI LIICHTEN

6 GENERALVERSAMMLUNG  
SCHOUS/ AMICALE VUN DE POMPJEEËN

8 KANNERFUESBAL 
SCHOUS/ AMICALE VUN DE POMPJEEËN

12 FETTEN DONNESCHDEN 
SCHOULKANNER GI HEESCHEN

13 HEXEBAL
SCHOUS / AMICALE VUN DE POMPJEEËN

20 HIERKEFEST 
SCHOUS / SENIOREVERÄIN

21 BUERGBRENNEN 
FËSCHBECH / AMICALE MAARKOLLEF

22 BUERGBRENNEN 
ANGELSBIERG / CLUB DES JEUNES

BUERGBRENNEN 
SCHOUS / WIICHTELCHER

MÄERZ
6 INFOOWEND ENERGIE AN OFFALL 

SCHOUS / KLIMAPAKTTEAM

7 REPAIRCAFÉ 
SCHOUS / KLIMAPAKTTEAM

15
GENERALVERSAMMLUNG  
AN 20 JOERFEIER
SCHOUS / SENIOREVERÄIN

21 GROUSS BOTZ 
GEMENG / NATURPAKTTEAM

27 GENERALVERSAMMLUNG 
SCHOUS / CHORALE  
FËSCHBECH-ANGELSBIERG-SCHOUS

29 CHOUCROUTE GARNIE
SCHOUS / SPUERVERÄIN

Aktiviteitskalenner 2026
ABRËLL
2-4 KLIBBERKANNER SINN ËNNERWEE

18 KOMMIOUN ZU LORENTZWEILER

MEE

1
EISCHT MEEFEIER A 
GENERALVERSAMMLUNG
SCHOUS / WIICHTELCHER

3 SPARGELIESSEN 
SCHOUS / SENIOREVERÄIN

9 EUROPADAG

21 FEIERLECHKEETEN ZU ÉIREN  
VUM GRAND-DUC GUILLAUME

JUNI
5 KONTINENTFEST 

SCHOUS / ANGSBER SCHOUL

14 MAMENDAG

HÄRLÄICHEPROZESSIOUN 
MEESEBUERG

22 VIROWEND NATIONALFEIERDAG 
FËSCHBECH A SCHOUS / GEMENG

JULI
10 SCHOULFEST

APEF

19 PARFEST
SCHOUS / CHORALE  
FËSCHBECH-ANGELSBIERG-SCHOUS

AUGUST
15 MARIA HIMMELFAHRT 

LÉIFFRAWËSCHDAG



A D M I N I S T R A T I O N  
COMMUNALE DE FISCHBACH
1, rue de l’église L-7430 Fischbach

Heures d’ouverture
Lundi à jeudi de 08h30 à 11h30 
et les jeudis aussi de 14h00 à 18h00
les autres midis : uniquement sur rendez-vous
Tél: 32 70 84 - 1
E-Mail : commune@acfischbach.lu
www.acfischbach.lu

COLLÈGE ÉCHEVINAL 
collège@acfischbach.lu		
Bourgmestre : Luss BROSIUS� 32 70 84 - 24
luss.brosius@acfischbach.lu
1. Échevin : Daniel MOURA
dan.moura@acfischbach.lu
2. Échevin : Laurent SCHILTZ
laurent.schiltz@acfischbach.lu

SECRÉTARIAT COMMUNAL 
secretariat@acfischbach.lu 
Viviane HEUSKIN� 32 70 84 - 42
viviane.heuskin@acfischbach.lu 
Daniel HOTTUA� 32 70 84 - 20
daniel.hottua@acfischbach.lu 

BUREAU DE LA POPULATION
population@acfischbach.lu
Joana FERREIRA� 32 70 84 - 26
joana.ferreira@acfischbach.lu
Serge HOFFMANN� 32 70 84 - 21
serge.hoffmann@acfischbach.lu

RECETTE COMMUNALE 
recette@acfischbach.lu
Michèle SCHOLTES� 32 70 84 - 25
michele.scholtes@acfischbach.lu

SERVICE TECHNIQUE
technique@acfischbach.lu
Paul DECKER� 32 70 84 - 28
paul.decker@acfischbach.lu 
Marc LAUX� 32 70 84 - 22
marc.laux@acfischbach.lu 

SERVICE FORESTIER
Olivier MOLITOR� 87 96 49
olivier.molitor@anf.etat.lu

OKTOBER
1 MAMMEN- A PAPPENDAGSFEIER 

SCHOUS / SENIOREVERÄIN

4 PAPPENDAG

11 JOURNÉE DU GRAND-ÂGE 
SCHOUS / SENIOREVERÄIN

18 KOMMEMORATIOUNSDAG

NOVEMBER
15 KIERMESHAM

SCHOUS / AMICALE VUN DE POMPJEEËN

DEZEMBER
1-24 AKTIOUN ADVËNTSFENSTER

KOMMISSIOUN VUM ZESUMMENLIEWEN

3 DE KLEESCHE KËNNT 
BEI DÉI GANZ KLENG

4 DE KLEESCHEN KËNNT 
AN D'SCHOUL

5
DE KLEESCHEN FIERT 
DUERCH D'GEMENG 
CDJ ANGELSBIERG

SCHOULVAKANZEN
FUESVAKANZ
14.02.2026 – 22.02.2026

OUSCHTERVAKANZ
28.03.2026 – 12.04.2026

PËNGSCHTVAKANZ
23.05.2026 – 31.05.2026

GROUSS VAKANZ
16.07.2026 – 14.09.2026

ALLERHELLGEVAKANZ
31.10.2026 – 08.11.2026

CHRËSCHTVAKANZ
19.12.2026 – 03.01.2027



COMMUNE DE FISCHBACH
1, rue de l’église L-7430 Fischbach

www.acfischbach.lu


